Տ Ե Ղ Ե Կ Ա Ն Ք
ՙՀայաստանի Հանրապետության կառավարության և Խորվաթիայի Հանրապետության կառավարության միջև տնտեսական, գիտական և տեխնիկական համագործակցության մասին՚ Համաձայնագրի ստորագրման նպատակահարմարության վերաբերյալ
Հայաստանի Հանրապետության և Խորվաթիայի Հանրապետության միջև դեռևս ձևավորված չէ առևտրատնտեսական բնագավառը կանոնակարգող անհրաժեշտ իրավապայմանագրային դաշտ և երկու երկրների միջև տվյալ բնագավառի հարաբերությունների կանոնակարգման նպատակով անհրաժեշտ է նախաձեռնել համապատասխան համաձայնագրերի ստորագրումը:

Նշված Համաձայնագրի ստորագրման նախաձեռնությունը պատկանում է հայկական կողմին` ի կատարումն ՀՀ Նախագահի` 2009թ. սեպտեմբերի 7-8-ը Խորվաթիայի Հանրապետություն կատարած պաշտոնական այցի շրջանակներում ձեռք բերված պայմանավորվածությունների:

Տնտեսական բնույթի միջկառավարական համաձայնագրերի շարքում կարևոր դեր ունեն նաև տնտեսական համագործակցության մասին համաձայնագրերը, որոնք հնարավորություն են ընձեռում իրավահավասարության և փոխշահավետության հիման վրա երկու երկրների մեջ զարգացնել երկարատև տնտեսական հարաբերություններ: 

Տվյալ Համաձայնագրի ստորագրումը կնպաստի երկու երկրների միջև փոխշահավետ համագործակցության հիմնադրմանը, տնտեսական կապերի զարգացման համար բարենպաստ պայմանների ստեղծմանը, գործարար ակտիվության բարձրացմանը:  

Համաձայնագիրը հանդիսանում է տնտեսական բնույթի տիպային Համաձայնագիր, նման բովանդակության համաձայնագրեր Հայաստանի Հանրապետության կառավարությունը կնքել է բազմաթիվ երկրների հետ:

Համաձայնագրով նախատեսվում է տնտեսական, գիտական և տեխնիկական փոխշահավետ համագործակցության զարգացումն ու դիվերսիֆիկացումը փոխադարձ հետաքրքրություն ներկայացնող բոլոր ոլորտներում:

Համաձայնագրով նախատեսվում է նաև տնտեսական, գիտական և տեխնիկական համագործակցության հարցերով հայ-խորվաթական միջկառավարական Հանձնաժողովի ստեղծումը:

Համաձայնագիրը համահունչ է Հայաստանի Հանրապետության կողմից որդեգրած արտաքին տնտեսական քաղաքականության հիմնական ուղղություններին և նպատակներին: 

Ելնելով վերոհիշյալից, ՀՀ էկոնոմիկայի նախարարությունը նպատակահարմար է համարում վերոնշյալ Համաձայնագրի ստորագրումը Հայաստանի Հանրապետության կողմից:
